
Nin gafe in labɛnna ni Ameriki jamana ka cakɛda yiriwa 
sabatili kama diɲɛ kɔnɔ (USAID) ni GBAIA ka dɛmɛ ye.

Alifa si tɛ tɛmɛ san wɔɔrɔ kan. A ko ka di 

a bangebagaw ye kosɛbɛ. A fa y’a kalifa  

karamɔgɔ Sanba ma. O la, Alifa na se ka  

kuranɛ durusi.

Karamɔgɔ Sanba n’a ka kalandenw tɛ sigi. U 

bɛ yaala dugu ni dugu. Faaba kɔnɔ, kalendenw 

ka musaka cayara karamɔgɔ ma. U ka ca,  

baloko dun man nɔgɔn.

Alifa n’a tɔw bɛ tile kɛ delili la. U bɛ ye dugu 

bɔlɔn bɛɛ kɔnɔ. Sirakunbɛnw na, garibudenw bɛ 

bolimafɛnw ni ɲɔgɔn cɛ. U t’a jate ko kasara bɛ 

se k’u sɔrɔ.

Karamɔgɔ Sanba ka sariya ka gɛlɛn kosɛbɛ. 

Tile o tile, kalanden kelen-kelen bɛ kɛmɛ ɲini. 

Tuma dɔw la, Alifa tɛ fɔlen in sɔrɔ. O de b’a 

bila donigirinta la.

Don dɔ, Alifa ma se ka kɛmɛ dafalen sɔrɔ. A  

sirannenba ye karamɔgɔ ka sosira minɛ. A 

selen ye ɲɛfɔli kɛ kalandenɲɛmɔgɔ Daramani 

ye. O ni a ta bɛɛ, Daramani ma a to yen.

Daramani b’a dɔn, ko karamɔgɔ tɛ so. 

A y’a labɛn Alifa bugɔli kama. A ko :  

« Alifa, munna i ka wari ma dafa ? E dun tun 

bɛ mun na dugu kɔnɔ ? »



- 15 -



- 16 -

Karamɔgɔ denmusonin Masitan bɛnna ni 

wale in ye. O bolila biribiri ka taa a ba wele. 

Karamɔgɔ muso Aminata girinna ka na. A nana 

a jɔ Daramani ni Alifa cɛ.

Aminata diminenba pɛrɛnna Daramani kunna. 

A ko : « Nin ye kɔlɔkɔlɔ nijuguya ye ! Karamɔgɔ 

y’e bila nin de la wa ? A fɔra de k’ i ka den-

minsɛnw kɔlɔsi, k’u bilasira. »

« Karamɔgɔ mana na, n bɛ nin fɔ a ye. I bɛna 

kunko lase cɛkɔrɔba ma don dɔ ». 

O fɔlen, Daramani nana a ɲɔngiri Aminata 

kɔrɔ. Karamɔgɔ donna ka bɛn n’o ye.



- 21 -



- 22 -

Foli kɛlen kɔ, karamɔgɔ kumana Daramani fɛ : « 

Ne ma deli ka kangari da e ye wa ? Denmisɛn  

ninnu kalifara ne ma ko k’ u kalan. Ne man kan 

ka sɔn tɔɔrɔ k’ u sɔrɔ. »

Nin wale in kɛlen ye karamɔgɔ miiri janya. A 

ye kalanden bɛɛ fara ɲɔgɔn kan. A ko : « Den-

misɛnw, diɲɛ gɛlɛyara, dugubakɔnɔsigi man 

nɔgɔn. An ka segin so, a’ mansaw na n dɛmɛ. »

